كان يا ما كان بقديم الزمان
فلاحة نشيطة اسمها زاهية بتحب الشغل , بتنزل بكير على الحقل 
و بتغرس و بتسقي الزرع وبتحصد المنتوج و فوق هيدا بتروح على لاسوق و بتبيعو , 
و زوجها أبو العلا عكسها تمام ما بحب الشغل , كسول بحب النوم 
كتير و مرت الأيام و حال أبو العلا ما عم يتغير
فبتقلو زاهية : ولو يا أبو العلا لايمتين رح تبقى هيك أنا عم اتعب بالشغل قوم نقسم الشغل بيناتنا
فبقلها أبو العلا : أنا بدي ثروة بدي مال بدون تعب و أنا عم اتمنى وناطر
فبيعرف أبوها لزاهية بالقصة 
فبقلها : أنا عندي طريقة تخللي من ورا التراب يعمل ذهب ابعتيلي اياه
فبروح أبو العلا عند عمو
فبقلو : اسمع يا أبو العلا إذا قدرت تجمعلي 10 كيلو تراب من يللي
بيتجمعوا على وراق الموز العريضة فبإذن الله رح يصير عندك من وراهن ذهب 
فظن أبو العلا إنو عمو رح يعطي تركيبة بتحول التراب لذهب بس تذكر شغلة 
وقللو لعمو : أنا بأرض ما فيها شجرة موز
فقللو عمو : أنا قلتلك إذا بدك ذهب ورجيني همتك
تاني يوم وعبكرا بكير قام أبو العلا من نومو و راح عند مرتو زاهية
و فيئها و راحوا على الحقل و كان أبو العلا جاب شتلات الموز وصاروا يزرعوهن 
و يسقوهن . وتغير حال أبو العلا و مرتو مستغربة و نطر أبو العلا حتى كبروا شجرات
الموز و طلعوا وراق عريضة و صار يجمع التراب و الغبار يللي بيتجمع عليهن و يحطن
وين بجرة كبيرة و أكيد بهالأثناء أبو العلا صار يفيئ بكير و يروح على الحقل و يهتم
بالشجرات اللي صاروا يطلعوا موز و يروح هو وزوجته و يبيعوهن بالسوق وازدهرت
التجارة و صاروا يجيبوا مصاري و ذهب بس الحلم ببالو لأبو العلا إنو يجي اليوم انو يصيروا
هالترابات يللي عم يجمعهن 10 كيلو و بيوم من الأيام راح أبو العلا عند عمو و معو الجرة مليانة تراب ,
وقللو : هاي أنا جبت العشرة كيلو تراب ايمتين رح تحولي اياهن ذهب ؟
فقلو عمو : ما إنت حصلت ذهب من وراهن !
فما فهم أبو العلا,
و قللو لعمو : ما فهمت
فقللو : انت ما زرعت شجرات الموزو اهتميت فيهن هاي صار عندك ذهب من ورا الشغل بالتراب
و أنا ما كذبت عليك و لا قلتلك رح حولك التراب ذهب بل قلتلك رح خللي من ورا التراب يصير عندك ذهب .
وهيك فهم أبو العلا الدرس و انسر من عمو لأنو عرف كيف يداوي من الكسل.
و توتة توتة خلصت الحتوتة
